ԱՄՓՈՓԱԹԵՐԹ
«Գերակա ոլորտում իրականացվող ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատման արտոնությունից օգտվելու համար «ՎԱՆՍԵՎԱՆ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
2018-01-18, 01/2-1/578-18
	Վերոնշյալ առաջարկությանը կից Ձև 2-ով ներկայացված ցանկում ներառված` ԵԱՏՄ ԱՏԳ ապրան​քային անվանացանկի 8428 33 000 0, 8421 22 000 0, 8422 30 000 3 և 8435 10 000 0 ծած​կագրերին դասվող` ներմուծման ենթակա ապրանքների մաքսա​​տուրքի դրույ​​քա​չափը 2012 թվա​​կանի հուլիսի 16-ի ԵՏՀ թիվ 54 որոշման համաձայն սահման​ված է 0 տոկոս: 

Միաժամանակ, հայտնում ենք, որ հայտին կից ներկայացված Ձև 2-ով նախատեսված ցան​​կում ներառված` 8418 69 000 8 և 7309 00 590 0 ԵԱՏՄ ԱՏԳ ԱԱ ծածկագրերին դասվող ապրանք​ների չափման միավորը հատի փոխարեն անհրա​ժեշտ է ներկայացնել կիլոգրամով:
	Ընդունվել է։
	Կատարվել են համապատասխան փոփոխություններ։

	2.
	ՀՀ ԿԱ պետական եկամուտների կոմիտե
2018-01-18, 01/3-2/1767-18
	1. ՀՀ կառավարության 2017 թվականի հոկտեմբերի 26-ի N1374-Ն որոշման (այսուհետ՝ N1374-Ն Որոշում) 1-ին կետի 11-րդ ենթակետի համաձայն՝ Կարգի N1 ձևը 2-րդ կետից հետո լրացվել է նոր՝ «2.1. Ներդրումային ծրագրի իրականացման ժամկետը» կետով, որը բացակայում է կազմակերպության կողմից հայտին կից ներկայացված ներդրումային ծրագրում: Հետևաբար, առաջարկում ենք N1 ձևը ներկայացնել N1374-Ն Որոշմամբ հաստատված փոփոխություններին համապատասխան: Բացի այդ, N1 ձևի 8-րդ կետը նախատեսում է ներկայացնել ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումների, դրանց բաղկացուցիչ ու համալրող մասերի, հումքի և նյութերի՝ ԵՏՄ անդամ երկրներում չարտադրվելու (կամ ներդրումային ծրագրի իրականացման համար ոչ բավարար քանակով արտադրվելու) կամ ներդրումային ծրագրի իրականացման համար անհրաժեշտ տեխնիկական չափանիշներին չհամապատասխանելու վերաբերյալ տեղեկատվություն, որի վերաբերյալ նույնպես կազմակերպության կողմից ներկայացված ծրագրում որևէ տեղեկատվություն առկա չէ:
2.  N1374-Ն Որոշման 1-ին կետի 12-րդ ենթակետի համաձայն՝ Կարգի N2 ձևը լրացվել է նոր՝ «Ընդամենը» պարբերությամբ, որը բացակայում է կազմակերպության կողմից հայտին կից ներկայացված՝ գերակա ոլորտում ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկում (այսուհետ՝ Ցանկ): Հետևաբար, առաջարկում ենք N2 ձևը ներկայացնել N1374-Ն Որոշմամբ հաստատված փոփոխություններին համապատասխան: Բացի այդ, Ցանկում ընդգրկված ԱՏԳ ԱԱ մի շարք ծածկագրերի, մասնավորապես՝ ԱՏԳ ԱԱ 8428 33 000 0, 8421 22 000 0, 8422 30 000 3, 8435 10 000 0 ծածկագրերի համար ԵՏՀ խորհրդի 2012 թվականի հուլիսի 16-ի թիվ 54 որոշմամբ սահմանված է մաքսատուրքի 0 տոկոս դրույքաչափ, որով պայմանավորված՝ վերոնշյալ ծածկագրերի ներառումը Ցանկում գտնում ենք ոչ նպատակահարմար: Միաժամանակ հայտնում ենք, որ Ցանկի «Չափի միավորը» սյունակում ԱՏԳ ԱԱ 8418 69 000 8 և 7309 00 590 0 ծածկագրերի ներքո դասակարգվող ապրանքների չափման միավորներն անհրաժեշտ է համապատասխանեցնել ԵՏՀ խորհրդի 2012 թվականի հուլիսի 16-ի թիվ 54 որոշմամբ հաստատված չափման միավորներին: 

	Ընդունվել է։
	Կատարվել են համապատասխան փոփոխություններ։

	3.
	ՀՀ միջազգային տնտեսական ինտեգրման և բարեփոխումների նախարարություն

	«Վանսևան» ՍՊԸ կողմից գերակա ոլորտում ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և նյութերի ներմուծման օրենսդրությամբ սահմանված կարգով մաքսային մարմինների կողմից հաշվարկված մաքսատուրքերից ազատման արտոնությունից օգտվելու համար ներկայացված հայտի վերաբերյալ ընդհանուր առմամբ առարկություններ չունենք:

Միաժամանակ տեղեկացնենք, որ ընկերության կողմից ներկայացված հայտում բացակայում է ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և նյութերի Եվրասիական տնտեսական միության անդամ երկրներում չարտադրվելու կամ ներդրումային ծրագրի իրականացման համար անհրաժեշտ տեխնիկական չափանիշներին չհամապատասխանելու վերաբերյալ տեղեկատվությունը:
	
	

	4.
	ՀՀ գյուղատնտեսության նախարարություն
2018-01-17, ՌՄ/ԳՂ-1/386-18
	Դիտողություններ և առաջարկություններ չկան։

